
                                                                                                            ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
Թիվ ________-Ա
«ԿՈՆՏԻՆԵՆՏՏԵՔՍ»  ՓԱԿ  ԲԱԺՆԵՏԻՐԱԿԱՆ  ԸՆԿԵՐՈՒԹՅՈՒՆԸ 

ԼՈՒԾԱՐԵԼՈՒ   ՄԱՍԻՆ
 
«Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածին և 68-րդ հոդվածի 7-րդ մասին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության օրենսդրությամբ սահմանված կարգով լուծարել «Կոնտինենտտեքս» փակ բաժնետիրական ընկերությունը:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` «Կոնտինենտտեքս» փակ բաժնետիրական ընկերության լուծարման աշխատանքներն իրականացնելու նպատակով ապահովել լուծարման հանձնաժողովի ստեղծումը` դրա կազմում ընդգրկելով Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ` հանձնաժողովի նախագահ և անդամ-քարտուղար) Հայաստանի Հանրապետության կառավարությանն առընթեր պետական եկամուտների   կոմիտեի ներկայացուցիչներին:
3. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` «Կոնտինենտտեքս» փակ բաժնետիրական ընկերության լուծարման հանձնաժողովի ստեղծման պահից հետո մեկամսյա ժամկետում ընկերությունում իրականացնել գույքագրում, և գույքն ու համապատասխան փաստաթղթերը հանձնել լուծարման հանձնաժողովին: 

4. «Կոնտինենտտեքս» փակ բաժնետիրական ընկերության լուծարման միջանկյալ հաշվեկշիռը Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից հաստատվելուց հետո ընկերության բաժնետոմսերի տնօրինման լիազորությունը վերապահել  Հայաստանի Հանրապետության կառավարությանն առընթեր պետական գույքի կառավարման վարչությանը:
5. Սահմանել, որ`

1) «Կոնտինենտտեքս» փակ բաժնետիրական ընկերության պարտատերերի հետ հաշվարկներն ավարտելուց հետո դեբիտորական պարտքերի և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը,
2) «Կոնտինենտտեքս» փակ բաժնետիրական ընկերության պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ
 Տ. ՍԱՐԳՍՅԱՆ

ՏԵՂԵԿԱՆՔ – ՀԻՄՆԱՎՈՐՈՒՄ
«Կոնտինենտտեքս»  փակ բաժնետիրական ընկերությունը լուծարելու մասին Հայաստանի Հանրապետության  կառավարության որոշման նախագծի

1) Անհրաժեշտությունը.

Պետության, ի դեմս` ոստիկանության 100% մասնակցությամբ «Կոնտինենտտեքս»  ՓԲԸ-ն (այսուհետ` Ընկերություն), պետական գնումների բնագավառում տարվող քաղաքականությանը համահունչ, համազգեստի մատակարարումները իրականացնում է մրցակցային հիմունքներով և շուկայական գներով: 

Այլ կերպ ասած, ընկերությունում պետության մասնակցության հանգամանքը Ընկերությանը գնումներին մասնակցության առումով չի հանգեցնում որևէ արտոնության  կամ այլ նպաստավոր պայմանների սահմանմանը և կիրառմանը («Գնումների մասին»  ՀՀ  օրենքի  6-րդ  հոդվածի  5-րդ մաս): 

     Գնումներին մասնակցելու հավասարության պայմաններում 2009-2013թթ. ընթացքում  էապես նվազել են  ընկերության հիմնական գործունեության գծով արտադրանքի իրացման  ծավալները: Հիմնական գործունեության գծով իրացումից հասույթը`

- 2009թ-ին կազմել է`  428.4 մլն. դրամ,
- 2010 թ-ին` 345.2 մլն. դրամ կամ նախորդ տարվա նկատմամբ 83.2 մլն. դրամով՝ շուրջ 20 %-ով պակաս,

- 2011թ.-ին` 117.8 մլն. դրամ կամ նախորդ տարվա նույն ցուցանիշից 227.4 մլն. դրամով կամ 66 %-ով պակաս,
- 2012 թ-ին` 93.6 մլն. դրամ, նախորդ տարվա ցուցանիշից 24.2 մլն. դրամով կամ 20.5 %-ով պակաս,

- 2013 թ-ի հուլիսի 1-ի դրությամբ` 19.9  մլն. դրամ, նախորդ տարվա նույն ժամանակահատվածի նկատմամբ` 73.7 մլն. դրամով կամ 78.7  %-ով պակաս:

Իրացման ծավալների շարունակական անկումը բացառապես պայմանավորված է ընկերության մրցունակության բացակայությամբ, որի պատճառը հիմնական արտադրական ֆոնդերի ֆիզիկական և ֆունկցիոնալ հնացածությունն է, միավոր արտադրանքի համեմատաբար բարձր ինքնարժեքը (անուղղակի ծախսերի բարձր տեսակարար կշիռը ինքնարժեքում) և այլն: 
Պետական բաժնեմասով արտադրական ցածր կարողություններ ունեցող, շուկայում ոչ մրցունակ Ընկերության հետագա գործունեությունը այլևս նպատակահարմար չէ, քանի որ գործունեության նույն ոլորտի մասնավոր հատվածի  առևտրային կազմակերպությունները, մրցակցային հիմունքներով, արդեն իսկ  ապահովում են  հանդերձանքի պատշաճ մատակարարումները` թե որակի,  գնի և թե ժամկետների առումով: 
Ընկերության գործունեության արդյունավետությունը բարձրացնելու և շուկայում մրցակցային միջավայրի բարելավմանը նպաստելու տեսանկյունից թերևս նախընտրելի  է   պետության 100 %  բաժնեմասի մասնավորեցումը: 
Սակայն տվյալ դեպքում դա իրատեսական չէ, քանի որ թե առևտրային գործունեության ոլորտը և թե առկա ակտիվների և պարտավորությունների հարաբերակցությունը  այն արագ և անհրաժեշտ ներդրումներով մասնավորեցնելու  բավարար գրավչություն չի ապահովում:
Բացի այդ, տնտեսության շուկայական հարաբերությունների ներկայիս պայմաններում անհեռանկարային և անընդունելի է նաև  գործունեության տվյալ ոլորտի առևտրային կազմակերպության տեխնիկական վերազինումը և արտադրական կարողությունների արդիականացումը պետական ներդրումների հաշվին իրականացնելու առաջարկություն ներկայացնելը:

Իսկ արտադրական ցածր կարողություններով և շուկայում այլևս ոչ մրցունակ  ընկերության հետագա  գոյատևումը հանգեցնելու է  պարտքերի շարունակական աճի:

Վերոգրյալով պայմանավորված և առկա պարտավորությունները,  այդ թվում՝ աշխատողների աշխատավարձերը, ինչպես նաև բյուջեին հասանելիք հարկերի գծով պարտքերը հնարավոր սեղմ ժամկետներում մարելու առավել նպատակահարմար եղանակն ընկերության լուծարման գործընթաց  սկսելն է: 
2) Ընթացիկ իրավիճակը եւ խնդիրները.

Ընկերության  ակտիվները  ս/թ մայիսի 22-ի դրությամբ անցկացված գույքագրմամբ  կազմել են`

· հիմնական միջոցները`                                   100.3  մլն. դրամ,

· պահեստում պատրաստի արտադրանքը`          18.6  մլն. դրամ,
· հումք և նյութերի ընդհանուր արժեքը`                51.1   մլն. դրամ 

ընդամենը  նյութական ակտիվները`                170.0   մլն. դրամ

Ս/թ հունիսի 1-ի դրությամբ դեբիտորական պարտքերի հանրագումարը կազում է 43.3 մլն. դրամ, որից 25.4 մլն. դրամը` ժամկետանց, իսկ բակնային հաշիվներին և դրամարկղում առկա դրամական միջոցների մնացորդը`    156235.83  դրամ: 
Ընդամենը ակտիվները նշված ամսաթվերի դրությամբ կազմում են 213.4  մլն. դրամ, որի առնվազն 50 %-ը, գումարով 105-106 մլն. դրամ, մեր  գնահատմամբ  արագ իրացվելի են:

Ընկերության  պարտավորությունները ս/թ հունիսի 1-ի դրությամբ կազմում են 63.3 մլն. դրամ, որից աշխատավարձի գծով պարտքը` 14.6 մլն. դրամ (ընդամենը պարտքի` 23.1 %-ը), բյուջեին հարկերի և պարտադիր վճարների գծով պարտքը` 11.9 մլն. դրամ (18.8 %-ը), այլ կրեդիտորական պարտքերը (առևտրային պարտքերը)` 36.8 մլն. դրամ, որից ժամկետանցը` 14.3 մլն. դրամ:
Այսպիսով, ս/թ հունիսի 1-ի դրությամբ առկա միայն արագ իրացվելի ակտիվներն ավելի քան բավարար են 49.0 մլն. դրամ ժամկետային պարտավորությունները (63.3 մլն. դրամ–14.3 մլն. դրամ) ամբողջությամբ  և հնարավոր սեղմ ժամկետներում մարելու համար:

Հարկ է նշել նաև որ ընկերության եկամուտների և ծախսերի 2012թ.-ի  տարեկան հաշվետվության համաձայն տարեկան գործունեության արդյունքում ձևավորված  վնասը կազմել է 55.2 մլն. դրամ (2009թ.-ի արդյունքներով շահույթը կազմել է 37.0 մլն. դրամ, 2010թ.-ին` 33.0 մլն. դրամ իսկ 2011թ.-ին` 12.3 մլն. դրամ):  
3)  Տվյալ բնագավառում իրականացվող քաղաքականությունը.
Նախագծով առաջարկվող միջոցառումը բխում է տնտեսության բնագավառում տարվող քաղաքականության պահանջներից:
3) Կարգավորման նպատակը և բնույթը.
Պետական 100 % բաժնեմասով  ընկերությունը  լուծարելու նպատակը  կարի արտադրության շուկայում հեռանկար չունեցող, վնասով աշխատող առևտրային կազմակերպության հետագա գործունեության դադարեցումն է, միաժամանակ` նրա  կուտակած պարտքերը հնարավոր սեղմ ժամկետներում  մարելը և դրանից հետո մնացած գույքը արդյունավետ տնօրինելը: 
5) Նախագծի մշակման գործընթացում ներգրավված ինստիտուտները եւ անձինք.
Նախագիծը նախապատրաստվել է ՀՀ ոստիկանության ֆինանսաբյուջետային, տնտեսական, իրավաբանական վարչությունների կողմից:

6) Ակնկալվող արդյունքը.
Որոշման ընդունման և կատարման արդյունքում  ամբողջությամբ և սեղմ ժամկետներում կապահովվի առկա պարտքերի մարումը, մնացած գույքի արդյունավետ տնօրինումը և առևտրային գործունեության տվյալ բնագավառում հեռանկար չունեցող պետական բաժնեմասով ընկերության վնասաբեր գործունեության դադարեցումը:
ՀՀ ոստիկանություն

